
Fundur foreldrafélags Klappa 

9 foreldrar mættu á fundinn, þar með talin stjórn félagsins 

Áslaug, aðstoðarskólastjóri bauð alla velkomna á fundinn. 

1. Ársskýrsla stjórnar 

Ársskýrsla var lesin upp og hún samþykkt. Skýrslan verður sett á heimasíðu Klappa 

Farið var yfir verkefni komandi skólaárs s.s. aðkomu að jólaballi, öskudegi, kaupum á 

taupokum og böngsum sem tengjast vináttuverkefninu og fær hvert barn bangsa til að hafa í 

leikskólanum sem síðan er eign barnsins að lokinni skólagöngu. Ákveðið var að halda 

vorhátíðina með svipuðu formi og síðast sem lukkaðist mjög svo vel. Foreldrafélagið mun 

funda og gera áætlun um starf sitt sem síðan verður sett á heimasíðu skólans. 

Samþykkt  var að hækka gjald um 500 krónur, gjald fyrir 1 barn verður 3000 og fyrir fleiri en 

eitt barn verður gjaldið 4500 krónur (2 börn eða fleiri). 

Stjórn foreldrafélagsins mun lesa yfir samþykkt lög félagsins og lagfæra orðalag – annars voru 

lögin samþykkt óbreytt. 

Tveir foreldrar buðu sig fram í stjórn félagsins, þær Alma Kristín Gísladóttir og Karen 

Nóadóttir og eitt foreldri bauð sig fram í foreldraráð, Sveinn Leó Bogason. Við þökkum þeim 

kærlega fyrir og bjóðum velkomin til starfa. 

 

2. Efnin í umhverfinu 

Kristín Helga Schiöth var með erindi um eiturefnin í umhverfi barna, hvers skuli horfa til við 

val á efnum fyrir heimilið, hreinsiefnum, sápum, kremum og fleira. Hún gaf ráð varðandi 

hvernig má losa hluti við magn eiturefna sem fylgja nýjum hlutum og svo fór hún yfir hvernig 

má bæta leikfangakost barna sem og taka út svo kölluð ekki – leikföng sem geta verið gamlir 

símar, lyklaborð, fjarstýringar og fleira sem bera með sér efni sem eru óholl öllum. Börnin eru 

viðkvæmari fyrir efnum heldur en fullorðnir og mikilvægt að hafa það í huga með tilliti til 

rannsókna um breytingu á  hormónum í mannslíkamanum í tengslum við ofgnótt hluta í 

umhverfinu. Afleiðingar geta s.s. verið aukin ófrjósemi ungra karla og að ungar stúlkur eru 

kynþroska fyrr en var áður, asmi, ofnæmi og fleira. 

3. Málefni leikskólans 

Drífa fór aðeins yfir verkefni vetrarins s.s innleiðingu unicef en leikskólinn mun fá vottun í 

nóvember og verður þar með orðin réttindaskóli unicef. Hafdís Ólafsdóttir, deildarstjóri í Lóni 

er verkefnastjóri þess verkefnis og verður áfram út þetta skólaár. Grænfánaverkefnið er í 

vinnslu og svo er innleiðing heilsueflandi leikskóla í vinnslu en unnið hefur verið með 

hreyfingu og mataræði síðustu tvö ár. Áætlaður tími innleiðingar er 5-6 ár. Hulda Ósk 

Harðardóttir deildarstjóri í Rjóðri hefur nú tekið að sér verkefnstjórn innleiðingarinnar þetta 

skólaárið. 

Umræður sköpuðust um skráningardaga sem nýlega hafa tekið gildi og mögulegan 

gjaldfrjálsan tíma frá 8-14 eftir áramót verði það samþykkt. Rætt var um stöðuna og upplýsti 

Drífa stöðu Klappa en róðurinn hefur verið þungur eftir að 4 tíma vinnustytting fór í gang auk 

þess sem fjarvera vegna veikinda hefur verið mikil. Allt hefur þetta áhrif en með mikilli 



útsjónarsemi allra sem starfa í skólanum og vilji til að láta hlutina ganga upp hafa hlutirnir 

gengið upp. Drífa nefndi að betra hefði verið ef útfærsla eða uppskrift af því hvernig það ætti 

að ganga upp hefði fylgt samningnum. Drífa nefndi að stytting vinnuvikunnar sé jákvæð og 

geti ýtt undir aukna starfsánægju sem og aukinnar samveru fjölskyldunnar. Það sem líklegast 

vinnur gegn því eru ólíkir kjarasamningar milli stéttarfélaga. Samfélagið er því ekki að vinna í 

takt og með þessum formerkjum er hún að mati Drífu ekki að skila tilætluðum árangri 

Það eru ekki allir sammála um hvaða leiðir séu bestar til að bregðast við þessu ástandi en 

stjórnendur leikskólanna hafa komið því á framfæri við fræðslu og lýðheilsusvið og fræðsl og 

lýðheilsuráð  að ekki sé mögulegt að halda úti fjögurra tíma vinnustyttingu með því 

fjárframlagi sem veitt er í það verkefni í dag og þurfi að grípa til aðgerða.  Skólastjórar hafa 

komið að hugmyndavinnu til að mæta þessar i breytingu á starfsumhverfinu og auðvitað ekki 

alltaf allir sammála um hver sé besta leiðin eða lausnin. Allir eru þó að reyna að finna lausnir. 

Ákveðið var í kjölfar hugmyndavinnu að setja á laggirnar svokallaða skráningardaga þ.e. 

foreldrar skrá hvort börnin þeirra verði í leikskólanum ákveðna daga á ári sem eru auglýstir á 

skóladagatali. Foreldrar borgar fyrir þá daga sem þeir nýta sér af skráningardögunum en á 

móti voru gjöldin lækkuð samsvara þessum dögum . Þetta þótti betri kostur en að loka 

skólanum ákveðna daga á ári eins og sum sveitarfélög hafa gert til að bregðast við s.s. að 

tengja vinnustyttingu leikskólans við frídaga í grunnskólum s.s. jól, páska, haustfrí og vetrarfrí 

osfrv.  Breyting á gjaldskrá er hugmynd sem er verið að skoða en þá borga foreldrar ekki fyrir 

skólatímann frá 8-14 heldur greiða aðeins fyrir fæði. Þeir sem aftur á móti eru lengur en til 14 

greiða fullt gjald. Ef til samþykktar kemur verður þessi nýja gjaldskrá kynnt fyrir foreldrum.  

Hvort þessar leiðir eða aðrar er betri eða réttari er eitthvað sem erfitt er að svara og tíminn 

verður að leiða í ljós. Það sem er jákvætt er að verið er að prófa leiðir til að mæta þessari 

breytingu á starfsumhverfi leikskólans með hagsmuni barna, foreldra og starfsfólks að 

leiðarljósi. Það vonandi finnst leið sem hentar og allir eru á eitt sáttir með. 

Ábending kom er varðar póstinn til foreldra er varðar skráningardaga að hann hefði mátt vera 

betur orðaður. Drífa þakkaði ábendinguna og verður textinn skoðaður og gerðar úrbætur. 

Ætlunin er ekki að foreldrum líði illa með að skrá börnin í skólann á skránignardögum. 

Markmiðið er fyrst og fremst að leita til þeirra foreldra sem hafa tök á að hafa börnin í leyfi 

nýti sér þá daga en þeir sem eru í starfi og hafa ekki tök á að vera með börnin heima komi kát 

og hress í skólann. 

Ábending kom varðandi vöruflutninga að skólanum en vörur eru oft að koma um og yfir átta 

á morgnana þegar börnin eru að mæta í skólann. Það er því mikli umferð í kringum skólann á 

þessum tíma og veltu foreldrar fyrir sér öryggi barnanna þegar þau ganga í skólann.  

 

 

 

 


